
Basoko Marie, Aldureko Marie, Txindokiko Mari, Mari Munduko, Puyako Maya, Mari Muruko,
Mari-mur –Mamur–, Marije Kobako, Mariarroka, Muruko Damea, Aralarko Damea, Putterriko

Damea, Anbotoko Dama, Aketegiko Damea, Ilunbetagainako Dama, Anbotoko Señora,
Aketegiko Sorgina... Izan bakarreko sorginak baditu mila izen Euskal Herrian. Baita izen adina
bizitoki ere agian, izan ere, berrogeitik gora omen dira Euskal Herrian Marik dituen ‘etxeak’.

Haietatik ezagunena Anbotoko koba den arren, gaurkoan Murumendikora abiatuko gara.

Euskal Herria ezagutuz

Testua eta argazkiak:
Iñaki Apalategi

Ihesi

Murumendiko
Damazuloan

Norbaitek esan zuen bezala, Muru-
mendira edozein lekutatik joan daite-
ke. Baina normalena Goierritik abia-
tzea da, Beasaindik –Usurbe aldetik–,
Ordiziatik –Garagartza plazatik–, edo
Itsasondotik –Aldaolatik edo Urkia-
tik–. Gu Beasaindik abiatuko gara,
erraza izan ez arren, Damazuloa aur-
kitzeko modu errazena bertatik joan-
da delakoan.

Horretarako Beasaingo elizara
inguratuko gara autoz. Hura aurretik
pasa eta errebuelta baten ondoren
aurkituko dugun bidegurutzean,
gorantz doan bidea hartuko dugu,
Usurbe aldera igotzeko. Errepidea
ona da eta aldapa pikorik gainditu
gabe iristen da Erauskin auzora arte.
Bertan, kolpetik, bidea gaiztotu egiten
da, eta autoaren martxa motzenak
erabiltzeko agintzen digu, Agortara
heldu arte. Agorta Usurbeko gainera
heldu aurretik dagoen plazatxoa da;
bertan errepidea asko zabaltzen da
eta badaude hainbat txoko aparkatze-
ko. Errepidea porlan bide bihurtzen
denetik kilometro eta erdira dago.
Oinez iristerik ere badago baina bidea
ez da bereziki erakargarria; errepidea
eta aldapa handiekikoa. Malda horien
amaieran Usurbe dago, Goierriko
ikuspegi panoramikoa duen mendia.
Sekula inguru horietan egon ez denak
estimatuko du ikuspegia.

Normalean ez da arazorik izaten
Agortan autoa uzteko, baina bada
asteburu bat hara iristeko lanak ema-
ten dituena: iraileko lehena. Beasain-
mendiko jaiak ospatzen dira orduan,
eta Agortan festa izaten da; kirol
proba, trikitilariak, bertsolariak eta
herri bazkaria. Asteburu horretan
Murumendira joan nahian abiatzen
dena, ziur aski bidean geratuko da.
Kontuak kontu Agortatik hiru bide
abiatzen dira, gu ekarri gaituen porla-
nezkoaz gainera. Hiru horietatik,
ezkerrekoa topatzen zaila da, eta guk
agian bi ikusiko ditugu. Erdiko bidea
da hartu behar duguna, gorantz doan
bide aldapatsua, harri eta teilazkoa.
Handik oinez hasiz gero ez dugu gal-
tzeko aukerarik izango puska batean.
Bideak hiru aldapa eta beste hainbeste
ordeka tartekatzen ditu, eta horien
ostean, oinez ordu erdi eskas, Larrar-
teko lepora helduko gara. Bertatik
ezkerrera doan bidea Mandubi aldera
doa, eta eskuinekoa, berriz, Muru-
mendira joaten da zuhaitz artetik.

�������

���	�
��

��������

�����

�����
��
�����

�������
�
�����

��������
� ���

�����
�
�����

!������
�""��

�������

#�����
$�
����

���%&���

'���	�$��
 �(��

&)��	
�*(��

�
�+(�,�

��+(
�,�

�+����+�

-
�����	���

-
�����	���

�
��
��
��
�

��


��
�

����
�

���

���

���

���

���

���
���

Damazulora joate-
ko, ordea, aurrera
doan bidea hartuko
dugu, Mallutzeko
belarditik doana.
Handik kilometro
bat baino lehenago,
pagadia bidearen
ezkerrean daukagu-
la sumatzen dugu-
nean, hesia igaroko
dugu –zutik baldin
badago–, eta baso-
an sartuko gara.
Hor hasiko da



er
di

k
o 

k
ai

er
a

Ihesi: Euskal Herria ezagutuz

arte ikusiko ez dugun arren. Izan ere,
kareharrizko mendietan edonon aurki
daitezke zuloak, basoan izanda ere.

Konturatzerako lurraren erraietara
doan zulo baten parean aurkituko gara:
aurrean dugu Damazuloa. Mari Ama
Lurraren pertsonifikazioa da, eta zulo-
aren itxura ikusita, edonork sinesten du
lurrean bizi dela. Ez da oso zulo sako-
na, baina segituan iluntzen dena bai,
eta beraz, linternaren bat –edo kopeta-
ko argia– eramatea komeni da barrua
ikusi nahi izanez gero. Miaketetan has-
ten denak, agian zuloan sorpresatxoren
bat ere aurkituko du gainera, baina zer
den jakiteko bertara joan beharko du,
eta zortea eduki. Sartzera ausartzen
bazarete, ez ahaztu irteterakoan atzera-
ka eman behar direla pausoak, Mariri
ezin zaio eta bizkarrik eman.

Beste zuloa
Damazulotik irten, eta berriro ere har-
txintxar bidera bueltatuko gara eta

Kristautasunak, sinesmen paganoek gurtzen zituzten hainbat toki
sakratu “garbitze” aldera, sorginak zeudela uste zen tokietan-eta
ezarri zituen baseliza, ermita eta santutegiak. Murumenditik gertu
dago Santa Marina auzoa; Santa Marina, hainbat antropologoren
ustez, Mariren bertsio kristautua da. Oraindik ere jende askok
eskatzen dio Santa Marinari maldizioen aurkako babesa eta erdi-
tzean laguntzeko indarra.

Mitoak dioenez, Mari Beasaingo Burugoena baserriko gazte
batekin ezkondu zen, eta zazpi seme-alaba izan zituzten. Mari kris-
taua ez zenez, ez zituen bataiatu. Senarrak, ordea, guztiak bataia-
tzea nahi... Horregatik seme-alabak gurdi gainean ipini, Mari hari
lotu, eta han abiatu zen herrira. Bidean Marik, su-garretan askatu,
eta hegan alde egin zuen Murumendira. Hala esan omen zion
senarrari: “Nee umek zeruako, ta ni oain Muruako”.

Mari eta senarra apartatu zirenekoa

abentura: basoan sartu gara, bide gar-
birik ez dago, eta dagoenean hostoek
ezkutatzen dute. Behera bide zuzene-
tik joateko komeni da argi ibiltzea eta
senari jarraitzea. Basoan sartzen garen
tokitik metro batzuk beherago, berez-
ko ubide bat ikusiko dugu. Ubide
horri jarraitu behar diogu, beldurrik
gabe. Bide markaturik egon ez arren,
ez dago galbiderik.

Orbelak estalitako atsedenlekua
Ubidean behera goazela, abiatu eta
segituan iturri zahar bat aurkituko
dugu, arreta jartzen baldin badugu.
Izan ere, eskailerak, eskulekua, eta ban-

kua dauzkan atsedenlekua izan arren
hostoek ederki ezkutatua izaten dute.
Iturria Aitzgorri Mendizale Elkarteko
kideek egin zuten 1960an, oraindik ere
Beasaingo Kirol Elkartearen izenean,
besterik ez baitzegoen orduan.

Damazuloa lurraren erraietara
Iturritik aurrera segi eta ubidea erreka-
txo bihurtuko da. Guk haren ondotik
jarraituko dugu, hogei bat minutuz,
hartxintxarrezko bide batera iritsi arte.
Bidea errekarekiko perpendikularra
da, beraz, nahitaez iritsiko gara. Har-
txintxar bidera iritsitakoan eskuinalde-
ra hartuko dugu eta begi bat bidearen

ezkerraldera begira mantendu-
ko dugu. Izan ere, 500 metro
baino lehenago Damazulora
doan bidezidorra abiatzen da,
baina bidezidorra seinalatzen
duen kartela jada ez dago
zutik. Handik metro gutxira
aurkitzen da zuloa, bertaratu

Eskailera hauek topatuz gero bale zarete, miatu
inguruan eta segituan topatuko dituzue iturria
eta harrizko eserlekua.

ezkerrera jarraituko dugu. Segituan,
bideak ezkerrera egiten duen tokian,
eskuin aldera abiatuko gara basoan
gora. Lehen jaitsitako bidea igotzea
tokatzen zaigu orain.

Bi malda elkartzen diren tokitik
gorantz joan behar dugu. Ubiderik
ikusi ez arren handik oso denbora
gutxira entzungo dugu ur hotsa, eta
lurrean zulo ikusgarri bat topatuko
dugu, basoa sorgintzen duena. Kontu
pixka batekin zuloan behera jaitsi
gaitezke han dagoen enbor fin bati
helduta, une batez han gaudela ahaz-
teko. Jaisten bagara, zuloak oraindik
ere aurrera jarraitzen duela ikusiko
dugu, auskalo noraino; normala da,
ura tartean izanda. Batzuk diotenez,
zulo hau Damazuloarekin komunika-
turik dago.

Basoan gora jarraituko dugu, harik
eta ongi zapaldutako bidera heldu
arte. Hor hiru bide aurkituko ditugu:
parekoa Ordiziara, ezkerrekoa Muru-
mendiko haginera, eta eskuinekoa
Murumendi magalera. Pare bat minu-
tu baino ez dira behar Murumendiko
haginera iristeko, baina bertara hel-
tzean tokiak haginean esertzeko
eskatzen du eta, Izarraitz aldera begi-
ra, denbora ihesi joan dakiguke.
Hamaiketakoa egiteko oso leku ego-
kia da hau, Murumendiko gaina
baino lasaiagoa jende aldetik, eta
mistikoagoa ere bai.

Murumendiko magalera
Tripazorriak baretuta, buelta hartu
eta Murumendiko magal aldera abia-
tuko gara. Basoan zeharretara doan

bidea da hau, ongi markatua.
Basotik atera arte jarraituko
diogu, orduan Murumendiko
bidearekin elkartzen baita,
pinudi txiki baten aurrean.
Ezkerrera egingo dugu, ia
Murumendin bertan gaude
eta. Langa bat igaro, aldapa
bat igo, eta gainean izango
gara, Aralar gertutik ikusiz
gozatu ahal izateko. Bertatik
ikusten diren mendi guztiak
zeintzuk diren, zenbateko
garaiera duten, eta zein distan-
tziara dauden esaten digun
orientazio mahaia ere badago
gainean, eta eguraldi ona bada
behintzat, denbora apur bat
pasako dugu horri begira.

Murumenditik Agortara joa-
tea oso erraza da: azken bide-
gurutzeraino bueltatu, eta lehe-
nago etorri garen bideari
kasurik egin gabe besteari segi
behar zaio. Handik gutxira
Larrarteko lepora iritsiko gara,
eta Agortara gero.

Ibilbidean Muruko Marire-
kin topo egin ez duena, egon
dadila lasai: urtero, maiatzean
–aurten 18an–, Beasaingo fes-
tak hasteko, Mariren jaitsiera
izaten da herriko plazan. Sua
piztu eta inguruan sorgin dan-
tza egiten dute herritarrek, Mari
Murumenditik jaisten den
bitartean. Horrela, sorgina
sutan erretzen dute (ala ez?).
Gehiago jakin nahi duenak,
bertara joan beharko du. n


